Математика пәні бойынша 6-сынып оқушысының өзіндік жұмысының жоспары
IV тоқсан
Сабақ нөмірі: 138
Сабақтың тақырыбы: Шамалар арасындағы тәуелділіктерді берілу тәсілдері: аналитикалық (формула арқылы).  (1-сабақ)
1. Мақсаты:
a)  шамалар арасындағы тәуелділікке есептер шығару;
b)  шамалар арасындағы тәуелділіктердің берілу тәсілдері туралы түсінік алу;
c)  сипаттамасы бойынша тәуелділіктің формуласын жазу;

2. Жаңа тақырыпқа қысқаша түсініктеме
   Шаруашылықта, техникада және күнделікті өмірде көптеген шамалар бір-біріне тәуелді келеді. Мысалы, заттың құны оның бағасына немесе санына тәуелді, жүрілген жолдың ұзындығы жылдамдыққа немесе уақытқа тәуелді.
      Есептеулерде бір шаманың мәні өзгермейді де, екінші шаманың мәні өзгереді.
Есеп.   Жаяу жүргінші 4 км/сағ жылдамдықпен 2 сағатта, 3 сағатта, 4 сағатта неше километр жол жүреді?
Шешуі.     Берілген жылдамдық және уақыт бойынша жүрілген  жолды табайық:   s= v·t.
 s= 4·2=8 (км)-жаяу жүргіншінің 2 сағатта жүрген жолы; 
s= 4·3=12 (км)-жаяу жүргіншінің 3 сағатта жүрген жолы;   
s= 4·4=16 (км)-жаяу жүргіншінің 4 сағатта жүрген жолы;     
s= v·t  формуласында жылдамдық (v)-тұрақты шама, ал жол (s) және уақыт (t) – мәндері өзгеріп отыратын шамалар.
Сан мәндері өзгеріп отыратын шамалар айнымалы шамалар деп аталады.
     Есептің мазмұнындағы жаяу адамның 4 км/сағ жылдамдықпен жүру жолының ұзындығы (s) оның жүру уақытына (t) тәуелді.
s = 4·t  
тәуелді айнымалы                тәуелсіз айнымалы
      Есептеу нәтижесі бойынша, тәуелсіз айнымалының әрбір бір мәніне тәуелді                        айнымалының бір мәні сәйкес.
Тәуелсіз айнымалының қабылдайтын мәндері – A жиынының әрбір элементіне тәуелді айнымалы шама мәндерінің B жиынынан бір ғана элемент сәйкес.                                                                                                                                                                                                                                                                                                                                         

     Мысал. Заттың құны мен оның санының немесе мөлшерінің арасындағы тәуелділік. Егер заттың 1 кг-ның бағасы 450 тг болса, оның x кг-ының бағасы 450x тг болады.
C= 450·x  
тәуелді айнымалы                тәуелсіз айнымалы
    Тәуелсіз айнымалы x-тың берілген бір мәніне тәуелді айнымалы – C-ның бір ғана мәні сәйкес келеді.
3. Тапсырмалар.
№1. Квадраттың қабырғасы a см, оның периметрін (P) табыңдар. Мұндағы a=4;  2,5.
     №2. Тік төртбұрыштың ұзындығы 6 см, ені x см. Тік төртбұрыштың ауданы S . 
    S – тің x-ке тәуелділігінің формуласын жазыңдар. Осы формуланы пайдаланып:
a) x=9 болғанда S – тің мәнін табыңдар;
ә) S=48 болғанда x-тің мәнін табыңдар.
№3. Қараторғайдың меншікті жылдамдығы 19,5 м/с, ал қарлығаштың меншікті жылдамдығы қараторғайдан 1,4 есе артық. Қараторғай мен қарлығаш  2  және 4 минутта қанша қашықтыққа (метрмен) ұшады?
№4.  (Тәуелді/тәуелсіз) сәйкес сөзді бос орынға қойыңыз.
1) Жаяу адам тұрақты v жылдамдықпен жүріп келеді. s жүрген жол – ... айнымалы шама, 
ал t уақыт       – ...     айнымалы шама.
2) Квадрат периметрі P = 4a формуласымен анықталады, мұндағы a – квадрат қабырғасы және ... айнымалы шама, ал P – периметр және ... айнымалы шама.
3) S квадрат ауданы – ... айнымалы шама, ал оның a қабырғасы – ... айнымалы шама.
4) D дөңгелектің диаметрі – ... айнымалы шама, ал оның R радиусы – ... айнымалы шама.

